
საქართველოს შოთა რუსთაველის თეატრისა და კინოს სახელმწიფო 
უნივერსიტეტის გაზეთი #8 (176) ოქტომბერი 2024 წელი

გვ. 2

 ლიზი მეტრეველი

„ბედნიერება“ - რატომ ვიცინით 
თუ არ გვეცინება? 

თინათინ ასათიანი

თავისუფლება მოქცეული ჩარჩოებში 
- ფრანსუა ტრიუფოს „400 დარტყმა“

 გვ. 4-6

რენე, რომელიც თითქოს 
მდიდრულ ოჯახში 

ცხოვრობს, არაჯანსაღ 
გარემოში იზრდება - 

მამა ხშირად სახლში არ 
არის, ხოლო დედა სვამს, 

პატარა ბიჭი კი დღეებს, 
სკოლის ნაცვლად, 

ქუჩაში, ხოლო ღამეებს, 
ძილის ნაცვლად, 

ანტუანთან ერთად 
სიგარის მოწევასა 

და ღვინის დალევაში 
ატარებს. 

გვ. 3-4

მართა კოპაძე

 სიკვდილ-სიცოცხლის ზღვარი 
(ნაწყვეტი დღიურიდან)

ისევ ამ სიბნელით 
მოცულ პატარა ქუჩაზე 
ვეძებ რაღაც ჩემთვის 

უცხოსა და საინტერესოს, 
იმას, რაც არ არსებობს 
ან არსებობს მხოლოდ 

ჩემში. 

მაყურებელი, 

თითქოს, ჯოის თვალით 

უყურებს მარტოობას, 

იზოლაციას. იგი 

ეძებს ბედნიერებას, 

ძიების პროცესი 

კი ხდება იმდენად 

უსასრულო, რომ, რაღაც 

მხრივ, ადამიანის 

მდგომარეობის 

მეტაფორა ხდება. 

ძმებმა ვაჩოვსკებმა 
მაყურებელი 

კინოთეატრებში 
გასართობი 

ბლოკბასტერის 
სანახავად „შეიტყუეს“ და 

დაახვედრეს სრულიად 
ახალი, გასაოცარი 

და თავისი ბუნებით 
უნიკალური ნამუშევარი. 

 გვ. 7-9

ნიკა სივსივაძე

მატრიცა / Matrix
რეჟისორი ძმები ვაჩოვსკები

აღმოსავლეთიდან 
წამოსული შავი ღრუბელი 
უახლოვდებოდა ქალაქს, 

მას კი კივილ-გმინვით 
მოჰყვებოდნენ შავ-რუხ 
ცხენებზე ამხედრებული 

ბანდიტები. 

 გვ. 10-12

საბა მახარაშვილი

სებასტიან-ადელმო ფონ მახარშტაიგი
კლერ კილერის ამბავი 

თავისუფლება მოქცეული ჩარჩოებში - 

ფრანსუა ტრიუფოს „400 დარტყმა“

400 დარტყმა - ფილმი, რომლითაც ტრიუფომ 
შეძლო თავისი სათქმელი ეთქვა ისე, რომ თემას 
სამუდამოდ დაესვა წერტილი. თანაც საგულისხ
მოა, რომ „400 დარტყმა“ რეჟისორის სადებიუტო 
ფილმია და მისი შინაარსი დღესაც აქტუალურია.

ფილმი გვიჩვენებს ბრბოს მიერ მსხვერპლ
შეწირულ მოზარდს, რომელიც არ ეგუება  ჭაობს. 
თუმცა, მას ეს ჭაობი თითქმის ყველგან ხვდება - 
ოჯახში, სკოლასა თუ თანატოლებში. ანტუანის ერ
თადერთი ნამდვილი მეგობარი რენეა, რომელთან 
ერთადაც მას შეუძლია, გააცდინოს სკოლა, მთელი 
დღე ატრაქციონებსა თუ ქუჩაში ხეტიალში გაატა
როს, ღამით კი, სახლიდან გამოპარულმა, რენეს
თან ერთად მოძებნოს ღამის გასათევი, ან სულაც 
მასთან წავიდეს.

მთელ ფილმში ანტუანი და რენე ორადორი მა
ნათობელი ვარსკვლავია, რომლებიც გვაჯერებენ, 
რომ საზოგადოებაში ჯერ კიდევ არსებობს ინდი
ვიდუალიზმი და შეუპოვრობა. ანტუანი ოჯახში სი
ყალბეს, სიღარიბესა და მუდმივ კამათს ხედავს, 
ხოლო სკოლაში - უსამართლობას. იგი ცდილობს, 
არ შეეგუოს მოცემულ რეალობას და მუდმივად გა
ურბის სიტუაციას, რომელშიც თავს არაკომფორ
ტულად იგრძნობს. 

მამა ინფანტილური, არასერიოზული კაცია, 
რომელიც რეალურ პრობლემებს თვალს ვერ 
უსწორებს, დედა კი, ქმრის მუდმივი ბანალური 
იუმორით დაღლილი, გაუწონასწორებელი და 
მოღალატეა, რომელიც, ჩემი აზრით, ცდილობ
და, ის გრძნობები ეპოვა სხვა ადამიანებთან, 
რომლებსაც ოჯახის წევრებისგან ვერ იღებდა. 
თუმცა, მაინც გარემოების მსხვერპლი ანტუანი 
მგონია, რომელმაც ბავშვობიდან ზუსტად იცოდა, 
რომ დედასთვის დაბადებამდეც კი არასასურვე
ლი შვილი იყო, იცოდა, დედას არ უყვარდა იგი 
სათანადოდ (რასაც ბოლოსაც ვხვდებით, როცა 
დედა გამოსასწორებელ კოლონიაში მიაკითხავს 
ბიჭს), რომელიც მშობლების გაუთავებელ ჩხუბში 
იზრდებოდა და სწორედ ასეთმა გარემოებამ ჩა
მოაყალიბა მატყუარად და ქურდად.

 ვფიქრობ, ანტუანი ჯანსაღ გარემოში რომ 
გაზრდილიყო, არ მოუხდებოდა ამა თუ იმ პრობ
ლემასთან მარტო გამკლავება. აღსანიშნავია, 
რომ რენე, რომელიც თითქოს მდიდრულ ოჯახში 
ცხოვრობს, არაჯანსაღ გარემოში იზრდება - მა
მა ხშირად სახლში არ არის, ხოლო დედა სვამს, 
პატარა ბიჭი კი დღეებს, სკოლის ნაცვლად, ქუ

ჩაში, ხოლო ღამეებს, ძილის ნაცვლად, ანტუანთან 
ერთად სიგარის მოწევასა და ღვინის დალევაში 
ატარებს. აგრეთვე, შესამჩნევი პერსონაჟი იყო ბი
ჭების კლასელი, რომელიც ხან მასწავლებელთან 
აბეზღებდა მათ, ხანაც კი - მშობელთან. მგონია, 
რომ ისიც გარემოების მსხვერპლი იყო.

 ჩემი აზრით, ბავშვების ქცევები და მათი დამო
კიდებულება მხოლოდ და მხოლოდ გარემოების, 
ჭაობისა და ბრბოს ბრალია და მხოლოდ მსგავს 
ჭაობს შეუძლია აღზარდოს ერთსა და იმავე სოცი
უმში მეამბოხეც და ჩამშვებიც, რისი ბევრი მაგალი
თი არამარტო კინოში, არამედ ლიტერატურასა თუ 
მსოფლიოს ისტორიაშიც არსებობს.

ტრიუფომ გადაწყვიტა, ფილმი დაესრულები
ნა ანტუანის მიერ მეოთხე კედლის გარღვევით, 
რაც, რასაკვირველია, სიმბოლურია და  რეჟისორი 
გვაჩვენებს, რომ რეალურ სამყაროში  გვხვდება 
ანტუანი, რენე და ბრბოდ ქცეული საზოგადოება. 

თინათინ ასათიანი

	 4 gv. 

„ბედნიერება“ - რატომ ვიცინით თუ არ გვეცინება? 

წარმოვიდგინოთ სიტუაცია, რომელშიც თავ
მოყრილები არიან პედოფილი, სექსუალური მა
ნიაკი, მკვლელი და უბრალოდ მარტოობით სასო
წარკვეთილი ადამიანები ერთად. ვიძაბებით, ცხა
დია, არ არის სასიამოვნო, მით უმეტეს, სასაცილო. 
თუმცა, კინოს აქვს უნარი, მაყურებელი ყველა ამ 
მანკიერებაზე აცინოს, თუ რეჟისორი სწორ გამო
სახვის ფორმას და მიმართულებას აარჩევს. ასეთ 
შემთხვევაში, შავი კომედია რეჟისორს საზღვრებს 
უხსნის და შესაძლებლობას აძლევს, მძიმე, სევ
დიანი, შეიძლება, ტრაგიკული სათქმელიც კი ისე
თი ფორმით წარმოაჩინოს, რომ ჩვენ გაგვეცინოს, 
მაგრამ პრობლემის არსს მაინც ჩავწვდეთ. ქვემოთ 
ჩამოთვლილ პრობლემებსა და თემებზე ტოდ სო
ლონძმა გადაიღო ფილმი „ბედნიერება“ (1998). რე
ჟისორი ღიად და, თან, დიდი ირონიით ეხება ტა
ბუირებულ თემებსა და იმ ინტიმურ და პირადულ 
ამბებს, რომლებიც ოჯახების დახურულ კარს მიღ
მა ხდება. 

ფილმის ატმოსფერო მაყურებელში ქმნის მო
ლოდინს, რომ იხილავს 1980-1990-იანი წლებისთ
ვის დამახასიათებელ რომ-კომს, საპნის ოპერას, 
სიტკომს, თუმცა, რადიკალურად სხვა კატეგორიის 
ფილმის წინაშე აღმოვჩნდებით. რეჟისორი თავს 

უყრის სხვადასხვა ტიპის პერსონაჟებს, რომლებ
საც ერთი რამ, ბედნიერების სურვილი, აერთია
ნებთ. მოქმედება ვითარდება აშშ-ს შტატის, ნიუ 
ჯერსის ერთ-ერთ გარეუბანში. ფილმი მიჰყვება 
რამდენიმე ურთიერთდაკავშირებული პერსონა
ჟის ცხოვრებას, რომელთაგან თითოეული ებრძვის 
საკუთარ სურვილებს. ერთი მხრივ, წარმატებული, 
მაგრამ შინაგანად სევდიანი, დატანჯული ფსიქიატრ 
ბილ მეიპლვუდიდან (დილან ბეიკერი), უხერხული 
და უცნაური სექსუალური ფანტაზიის მქონე ალე
ნამდე (ფილიპ სეიმურ ჰოფმანი), „ბედნიერება“ 
წარმოგიდგენთ ნაკლოვან პირთა მოზაიკას, რო
მელთა ცხოვრება იკვეთება მოულოდნელი, ხში
რად შემაშფოთებელი და დაუჯერებელი გზებით. 
რეჟისორი აკრიტიკებს იმ ფასადს, რომელსაც ხში
რად ადამიანები ქმნიან სხვების თვალის დასაბრ
მავებლად. 

 როგორც აღვნიშნე, ფილმი იკვლევს და აკვირ
დება ადამიანის ბუნების სიღრმეებს. დაკვირვების 
ცენტრალური ფიგურაა ჯოი, მთავარი პერსონაჟი, 
რომელსაც არც კარიერაში და არც პირად ცხოვრე
ბაში არ უმართლებს. ფილმი პერსონაჟიდან პერ
სონაჟზე გადადის, თუმცა, სიუჟეტური ხაზი მთლია

3 gv.

	
	 5 gv. 

ნად ჯოის გმირზეა აგებული. მისი მშობლები შუახ
ნის ასაკს გადაცილებულები არიან და მამას მეუღ
ლესთან განქორწინება აქვს გადაწყვეტილი. ჯოის 
ერთ დას, ტრიშს, ჩვეულებრივი, ტრადიციული, 
მოჩვენებით იდეალური ამერიკული ოჯახი აქვს. 
ტრიშის ოჯახის იდეალური რეპუტაცია მას შემდეგ 
ილახება, რაც ყველასთვის ცნობილი ხდება, რომ 
მისი ქმარი შეფარული პედოფილია. ჯოის მეო
რე და, ელენი, ხელოვანია, პოეტია, ორივე დისგან 
განსხვავებით, ხალხში დიდი პოპულარობით სარ
გებლობს, რაც მის ეგოზე შესაბამისად ისახება. მი
უხედავად იმისა, რომ თითქოს ყველაფერი აქვს, 
რაც შეიძლება ინატროს ქალმა - სილამაზე, სექ
სუალურობა, თაყვანისმცემლები, კარგად აწყობი
ლი კარიერა - მაინც არ არის საკმარისი მისთვის. 
შინაგანად მაინც ცარიელია და ამ სიცარიელეს 
ივსებს უცნაური სექსუალური ფანტაზიის მქონე 
ალანის სატელეფონო ზარებით. სიუჟეტის დაწვრი
ლებით განხილვა შორს წაგვიყვანს, მთავარია ის, 
რომ პერსონაჟები ერთმანეთზე არიან გადაჯაჭვუ
ლები, ისე, რომ ფილმის გმირები ბოლომდე ვერ 
იაზრებენ ამას. მაყურებელი, თითქოს, ჯოის თვა
ლით უყურებს მარტოობას, იზოლაციას. იგი ეძებს 
ბედნიერებას, ძიების პროცესი კი ხდება იმდენად 
უსასრულო, რომ, რაღაც მხრივ, ადამიანის მდგო
მარეობის მეტაფორა ხდება. 

 მიუხედავად ფილმში ასახული პრობლემის 
სიმძიმისა, ფილმს აქვს უამრავი „მსუბუქი“, სახა
ლისო მომენტი, რომლების უყურადღებოდ დატო
ვება დიდი დანაშაულიც კია. სოლონძს ზედმეტად 

მახვილი და დაკვირვებული თვალი აქვს იმისთ
ვის, რომ არ ასახოს ყოველდღიურობის აბსურ
დულობა. მისი იუმორი ერთდროულად სასაცი
ლო, შემაშფოთებელი და დამაფიქრებელია. ამის 
საილუსტრაციოდ გავიხსენებ ჩემთვის ერთ-ერთი 
ყველაზე სახალისო, მაგრამ ამავდროულად შემა
წუხებელ და უხერხულ სცენას, რომელშიც ბილი 
თავის შვილს სრულიად გულახდილად ესაუბრება 
თავის ავადმყოფურ სურვილებზე. დიალოგი იმ
დენად უხერხულია, იმდენად აბსურდულია, რომ 
მაყურებელი ბოლომდე ვერ აღიქვამს ვითარების 
სიმძიმეს. რეჟისორი ირონიას გვთავაზობს ყვე
ლაზე წარმოუდგენელ და შეუსაბამო მომენტებშიც 
კი. მსახიობები იდეალურად ახერხებენ, თავიანთი 
პერსონაჟები იყვნენ კარიკატურულები და, ამავე 
დროს, ემპათიაც დაიმსახურონ მაყურებლისგან. 

 „ბედნიერება“ შავი კომედიური ჟანრის ერთ-
-ერთი სანიმუშო ფილმია, რომელიც უამრავჯერ 
გაგვაცინებს და მერე ჩვენს თავზე დაგვაფიქრებს, 
რამდენად კარგი ადამიანები ვართ. თუ ვიაზრებთ, 
რომ ფილმი ადამიანთა უბედურებაზე, მარტოობა
სა და ბედნიერებისკენ სწრაფვაზეა, გულიანად რა
ტომ ვიცინით? საბოლოოდ, საინტერესო და სასია
მოვნო სანახავია, თუ როგორ ახერხებს ტოდ სო
ლონძი მწვავე ირონია, ადამიანთა სევდა, კრიტიკა 
და, ამავდროულად, უდიდესი სიყვარული ერთმა
ნეთში ჰარმონიულად შეაზავოს და მაყურებლამდე 
მიიტანოს. 

 ლიზი მეტრეველი

 სიკვდილ-სიცოცხლის ზღვარი 
(ნაწყვეტი დღიურიდან)

უკუნი სიბნელეა. ვერაფერს ვხედავ, მხოლოდ 
საკუთარ თავს. მივუყვები ერთ ვიწრო, ნანგრევე
ბით სავსე, ყველასგან მიტოვებულ ქუჩას, რომელიც 
თითქოს არც არსებობს, ან არსებობს მხოლოდ 
ჩემს გონებაში. ვფიქრობ, ვფიქრობ უსაზღვროდ 
ბევრს, უსაგნოდ და უმიზეზოდ. აზრები ქაოსურად 
ეხვევიან ერთმანეთში და გზა ვერ გაუკვალავთ. 
გავჩერდი, ვცდილობ რამეს დავეყრდნო, მაგრამ 
არაფერია ირგვლივ სანდო, მხოლოდ მსხვრევადი 
კედლები და ნანგრევები მესალმებიან. 

ცხადისა და სიზმრის ერთმანეთისგან გამორკვე
ვას ვცდილობ, ვერ ვიგებ, სადაა მათ შორის ზღვა
რი, არეულია ერთმანეთში ურთიერთსაპირის
პირო მოვლენები და ეს არეულობა ქაოსურობას 
ქმნის. თავგზააბნეული ხან სიცოცხლის მსხვერპლი 
ვხდები, ხან სიკვდილის. ხან ერთი მიმათრევს თა

ვისკენ, ხან - მეორე. მათში დაკარგულს, აღარ ვი
ცი, რომელია უკეთესი, რადგან შეფასების უნარიც 
კი დავკარგე. ერთადერთი, რაც ცხადია ჩემთვის, ეს 
ის გრძნობებია, რომლებიც ადამიანს კლავს, ანად
გურებს ყველას, როგორც თავად ამ პიროვნებას, 
ისე გარშემომყოფებსაც, რადგან იწვევს არარა
ობის, უსუსურობის, სრული უუნარობის განცდას... 
გინდა რაღაც შეცვალო, მაგრამ არ შეგიძლია!

და ისევ სიწყნარე, ნიავიც კი არ არღვევს მის 
„ხმაურს“. მოსაწყენია ამდენი სიმშვიდე... ენერ
გიული, აქტიური, სწრაფმავალი, რევოლუციური 
ყოველდღიურობა მჭირდება. მინდა, ჩემი ყოველი 
დღე სარისკო და საშიში იყოს, რათა უფრო მეტად 
დავუახლოვდე სიკვდილს და ამით თავი ბედნიე
რად ვიგრძნო. სიცოცხლის ნიშნები კი, უპირველე
სად, სიკვდილთან თამაშში მდგომარეობს. სიკვ

დილის არ მეშინია, მე ის ტკივილი მაშინებს, რო
მელიც არასოდეს ქრება გონებიდან და სულ თან 
ვატარებ. ეს „მეგობრობა“ უდიდეს ტანჯვას იწვევს. 
წამება რომც დასრულდეს, მაინც ღრმა ნაიარევს 
დატოვებს ჩემში, შესაბამისად, ნათელი გზა, რომე
ლიც ამ სიბნელიდან გამომიყვანს და გადამარჩენს, 
ფაქტობრივად, არ არსებობს ან არსებობს, მაგრამ 
მე მას ვერასდროს მივაგნებ. 

ეს ყველასგან მიტოვებული ქუჩა საკუთარ თავს 
მაგონებს, მე ვარ ეს ქუჩა, ისეთი ქუჩა, რომელშიც 
სინათლის ერთ წერტილსაც კი ვერ იპოვი და რო
მელიც არავის ახსოვს, მხოლოდ შემთხვევით თუ 
მოხვდება მასზე ადამიანი, რადგან ყოვლად მიუვა
ლი, საზარელია და ხალხში სიძულვილის მეტს ვე
რაფერს იწვევს.

აღარ ვიცი რა მინდა და აღარ ვიცი ვინ ვარ! 
უაზრო გახდა ყველაფერი, რადგან წრეზე ვტრია

ლებ, არაფერი ახალი, არაფერი გან
სხვავებული, სულ ერთი და იგივე, 
ერთნაირად სასტიკი სამყარო, რო
მელიც, რაც დრო გადის, უფრო და 
უფრო გულისამრევი და გამანადგუ
რებელი ხდება. ვერ ვხედავ ხალხში 
სიყვარულს, ემპათიას, დადებით იმ
პულსებს, მხოლოდ სიძულვილი და 
ბოროტება, მკვლელობები, სისასტი
კე, დაუნდობლობა... რეალობას თუ 
თვალს გავუსწორებთ, დავინახავთ, 
რომ ადამიანებს ერთმანეთი ეზიზღე
ბათ, რატომ? თავადაც არ იციან... 
ეს ყველაფერი გამოწვეულია მათი 
უსიყვარულო აღზრდით, სასტიკი გა
რემოთი, არასწორი ფასეულობები
თა და პრიორიტეტებით, ძალაუფლე
ბის მოპოვების მძაფრი სურვილით, 
რაც ურთიერთშეჯიბრს გულისხმობს 
და ადამიანს მტრად წარმოსახავს 
და ასე შემდეგ... მორალი? ვისღა 
ადარდებს ჩემი ძვირფასი მორალი 
- „ნუ მორალისტობ! შენნაირები გვე
ზიზღება, რადგან გვახსენებენ, თუ რა 
საცოდავები ვართ!“, მთავარია მიზ
ნამდე სვლა და ყველა დაბრკოლების 
განადგურება, თვითდამკვიდრება, 
ზემოდან ღმერთივით გადმოხედვა 
და მზერა - „შენ არაფერს წარმოად
გენ, არაფერი გამოგივა!“. მათ, გარდა 
ადამიანებისა, ასევე სძულთ ყველა 
სულიერი თუ უსულო - ცხოველები, 
ფრინველები, ბუნება - ანუ ყველაფე
რი, რაც ობიექტურად ლამაზი და სი
ამოვნების მომგვრელია. დიახ, მინდა 
გავექცე ამ შიშისმომგვრელ სამყა

როს, წავიდე სხვაგან, რაც შეიძლება შორს, თუნ
დაც სრულიად მარტო, მე არავინ მჭირდება! 

მეშინია იმის, რაც ხვალ შეიძლება მოხდეს, 
იმის მიუხედავად, რომ არაფერი ახალი არ ხდება. 
ყველაფერი მოხდა ოდესღაც და ახლა მეორდება 
წრიული სისტემით. და ნეტავ ახლა რა უწევს?! მეც 
სწორედ ეს განმეორება მაშინებს, სხვა არაფერი! 
მთელი ცხოვრება წინაა, წინ მელის, ვუყურო ისევ 
იგივე სასტიკ სამყაროს, სადაც ყველაფერი დადე
ბითი უმნიშვნელოა უარყოფითის მასშტაბთან შე
დარებით, რადგან იგი მთლიანად შთანთქავს მას. 
თუ მთელის ნაწილი არ გახდები, მაშინ გარიყული 
და მარტოსული სიცოცხლისთვის უნდა იყო მზად, 
თუ არადა, მოგიწევს ითამაშო სხვა პიროვნების 
როლი, მუდმივი მოჩვენებითი ცხოვრება კი ასე

	

ვე ფრუსტრაციამდე მიგიყვანს. აბა, ყველას გვაქვს 
არჩევანის თავისუფლებაო? მე რატომ მეზღუდება 
უფლებები?

ისევ ამ სიბნელით მოცულ პატარა ქუჩაზე ვეძებ 
რაღაც ჩემთვის უცხოსა და საინტერესოს, იმას, რაც 
არ არსებობს ან არსებობს მხოლოდ ჩემში. ვეძებ 
ბედნიერებას, სიყვარულსა და სინათლეს, ვაკვირ
დები გზის ყოველ წერტილს, იქნებ სადმე გდია 
ამ ქვის გროვებს შორის და დახმარებას ითხოვს, 
თუმცა... არსად ჩანს, იქნებ არც არსებობს და მხო
ლოდ ჩემი ფანტაზიის ნაყოფია?!

ცხოვრებაში ხომ არაფერია უსასრულო, ყვე
ლაფერი ერთ დღეს ისევე „ლამაზად“ სრულდება, 
როგორც იწყება. სწორედ ეს დასასრულის იმედი 
მაცოცხლებს და მაძლევს თუნდაც მცირე ძალას, 
რათა ვიცოცხლო, ვიაზროვნო და ვეძებდე რაღაც 
სასწაულებრივ დამხმარე ძალას, თუნდაც უაზროდ 
ვმოქმედებდე, მთავარი შედეგი კი არა, პროცესია, 
რომლითაც თავს ვირთობთ და დროს „ვკლავთ“.

ეს ქუჩაც სასრული აღმოჩნდა, მან პატარა ხი
დამდე მიმიყვანა, რომლის ქვემოთაც რაღაც მდი
ნარეა, ჭუჭყისფერი და აყროლებული, სურვილს 
მიჩენს, მისგან რაც შეიძლება შორს გავიქცე, თუმ
ცა... უეცრად ადამიანის სხეულის ლანდი შევნიშ
ნე, დამაინტერესა, რას აკეთებდა და მისკენ ნელი 
სვლით წავედი. რაც უფრო ვუახლოვდები, მით 
უფრო სწრაფად იწყებს ჩემი გული ძგერას, ტვინ
ში რაღაც ძლიერად მირტყამს, შიში მიძლიერდე
ბა. და აი, მის ზურგს უკვე აშკარად ვხედავ, პატა
რა გოგონაა, იმ მანძილზე ვარ, რომ უკვე შევეხები 
და დაველაპარაკები, ვკითხავ, თავს საფრთხეში 
რატომ იგდებს; მისკენ ხელს ვიწვდენ, ის კი ერთ 
წამში მდინარეში ხტება, უჩინარდება, ვუყურებ და 
ვქვავდები, რადგან ვერ ვეხმარები, თავის ძლიერი 
ტკივილი, ყველაფერი ბუნდოვანდება; ვგრძნობ, 
გონებას ვკარგავ...

თვალს ვახელ და ჩემ გარშემო არავინაა, საა
ვადმყოფოში ვარ, აქ როგორ მოვხვდი? 

დამეწყო. ალბათ, აქ ყველას ტკბილად სძინავს, 
მაშინ, როდესაც ჩემი ტრაგიკული ფიქრები უფ
რო და უფრო ახლდება და მალევე პიკს აღწევს. 
მახსენდება მომხდარი და საშინელი დანაშაულის 
გრძნობა მტანჯავს, რადგან ვერ დავეხმარე, ვერც 
კი დაველაპარაკე, მისი სახეც კი ვერ დავინახე, ვერ 
გადავარჩინე. თუმცა, იქნებ ასეც სჯობდა, იქნებ ახ
ლა ბევრად ბედნიერია და სწორედ თვითმკვლე
ლობაა გამოსავალი ყველანაირი ჩიხიდან. ის კი 
არა, ეს მე ვარ სუსტი, მე არ შემიძლია საბოლოოდ 
დავემშვიდობო საკუთარ თავს და გავათავისუფ

ლო იგი ტანჯვისაგან. ყველანაირად საცოდავი ვარ, 
რადიკალური გადაწყვეტილების მიღება არ შემიძ
ლია და ვეგუები ამ ყოველდღიურ ერთფეროვნე
ბას, რომელმაც სულიერად უკვე დიდი ხანია მომ
კლა.

კლინიკიდან მალევე სახლში მივდივარ, ჩემი 
გონება ისევ იმ კადრს ატრიალებს, თუ როგორ ეშ
ვება გოგონას ლანდი მდინარეში, როგორ ლამა
ზად, როგორ მიმზიდველად... მინდა მის ადგილას 
მე ვიყო, მინდა მეც მასავით დავფრინავდე. ვერ 
ვიაზრებ, რას ვაკეთებ, ვერ ვიაზრებ, სად ვარ, ინ
სტინქტურად გადავდივარ გზაჯვარედინზე და ჩემ 
წინ, სულ რაღაც ხუთ სანტიმეტრში, მანქანა ამუხ
რუჭებს, ისევ გადავრჩი! არ მაინტერესებს არაფე
რი, რაც ჩემ გარშემო ხდება. რისი უნდა მეშინოდეს, 
სიკვდილის? მე ხომ ისედაც მისკენ მივისწრაფვი. 

სახლში ვარ. მარტოობით ვტკბები, რადგან ისევ 
არავის ვაინტერესებ. ვწევარ და ვწერ. ვწერ ბევრს, 
ყველაფერს არეულად და დაუსრულებლად. 

ვფიქრობ, როგორ გავაძლიერო საკუთარი თა
ვი და როგორ მივაღწიო ბედნიერებას, რომელიც 
ვერსად ვიპოვე, ალბათ იმიტომ, რომ ის სიკვდილ
ში მდგომარეობს. ჩემში უკვე ლამაზი ფერებითაა 
დახატული თვითმკვლელობის სცენა, ამიტომ ზუს
ტად იგივე მინდა მეც განვიცადო, იდეისთვის მად
ლობა იდუმალ გოგონას.

უკვე საღამოა, ბნელა. რაღაც მიხარია, თითქოს 
ყველა პრობლემა ერთ წამში მოგვარდა, რადგან 
მივდივარ, სწორედ იმ ხიდთან მივდივარ. მალე 
ზუსტად იმ მდინარის ჭუჭყს შეერწყმება ჩემი უუნა
რო სხეულიც, რათა ბევრად უფრო მყრალი სუნი 
შესძინოს მას...

ამის შემდეგ, წესით, ვეღარაფერს უნდა ვწერდე, 
მაგრამ... თქვენ წარმოიდგინეთ, ისტორია გაგრ
ძელდა. მივდივარ ისევ იმ ხიდთან, ვჯდები ზუსტად 
იმ ადგილას, სადაც გოგონას ლანდი ვნახე და მეც 
ვემზადები გადასახტომად. ეს ის შემთხვევაა, როცა 
ფიქრები აღარ მაწუხებს და სიმშვიდით ვარ შეპყ
რობილი. 1,2,3 - უნდა გადავხტე და ხელს ვგრძნობ 
მხრებზე, მივიხედე და ლანდის ფორმები ამოვიცა
ნი, ღმერთო, ის გოგონა ცოცხალია და კარგადაა, 
სიხარულს ვერ ვფარავ, უაზროდ ვიღიმი, მაგრამ 
ხმას ვერ ვიღებ. იდუმალი ადამიანი ხელს მიწო
დებს და ტკბილი ხმით მეუბნება:

-	 მე შენ გვერდით ვარ, არ გააკეთო ეს! ყვე
ლანაირად დაგეხმარები! მოდი, უბრალოდ წავი
დეთ აქედან.

მართა კოპაძე



7

# 8 (176) ოქტომბერი 2024 წელი                                                                                                                                  # 8 (176) ოქტომბერი 2024 წელი  

	 8 gv. 

მატრიცა / Matrix
რეჟისორი ძმები ვაჩოვსკები

მოკლედ ფილმის შესახებ 
ძმები ვაჩოვსკების 1999 წელს გადაღებული 

სრულმეტრაჟიანი ფილმი და ტრილოგიის პირვე
ლი ნაწილი „მატრიცა“ (1999) დღემდე ისტორიას 
საკულტო კინოსურათის სახელით შემორჩა. ნა
მუშევარი სამეცნიერო ფანტასტიკის ჟანრის ერთ-
ერთ ღირსეულ წარმომადგენლად მიიჩნევა, რაზეც 
მეტყველებს მისი არაერთი ჯილდო კინოფესტივა
ლებზე, დიდძალი გამოხმაურება კრიტიკოსებისა 
და მაყურებლებისაგან და მაღალი შეფასებები კი
ნოპლატფორმებზე, ხოლო IMDB-ის მიხედვით, იგი 
ისტორიის 16 საუკეთესო ფილმშიც კი მოხვდა. კი
ანუ რივზის მიერ განსახიერებული პერსონაჟი ნეო 
დღემდე ერთ-ერთ ყველაზე ცნობად ფიგურად მი
იჩნევა, ხოლო თავად „მატრიცის“ სამსახიობო შე
მადგენლობა უმაღლეს დონეზეა აყვანილი. ფილმ
ში მონაწილეობენ ისეთი მსახიობები, როგორებიც 
არიან: ლოურენც ფიშბურნი, ქერი ანი მოსი, ჰიუგო 
ვეავინგი და სხვა.

სიუჟეტი
მატრიცა მოგვითხრობს თომას ანდერსონის 

ორმაგი ცხოვრების შესახებ, რომელიც სხვადასხვა 
ცხოვრების სტილს ეწევა - დღისით კომპიუტერული 

პროგრამისტი, ხოლო ღამე მაღა
ლი დონის ჰაკერი მეტსახელად 
„ნეო“. მისი ცხოვრება რადიკა
ლურად იცვლება, როდესაც ის 
გაიცნობს იდუმალებით მოცულ 
ფიგურას, სახელად „მორფიუსს“, 
რომელიც მას შოკისმომგვრელ 
სიმართლეს გაუმხელს სამყაროს 
შესახებ.

ფუტურისტული სამყარო, რო
მელიც ნეოს თვალწინ გადაეშა
ლა, უსასტიკესი და მძიმე პირო
ბებით გამოირჩევა, მიუხედავად 
ამისა, ნეოს შესწევს ძალა, წინ 
აღუდგეს მანქანების ტირანი
ას და მატრიცის, როგორც ფე
ნომენალური პროგრამის, სრუ
ლიად განადგურებას ხელი შე
უწყოს. ამისათვის იგი უერთდება 
„მოწინააღმდეგეთა“ დაჯგუფე
ბას, რომელსაც სათავეში, არც 
მეტი, არც ნაკლები, თავად მორ
ფიუსი უდგას.

ბლოკბასტერი ინტელექტუალებისთვის
მიუხედავად იმისა, რომ „მატრიცა“ გაჯერებუ

ლია უამრავი ფილოსოფიური თუ ფსიქოლოგიური 
თემატიკით, ის მაინც ბლოკბასტერია დაძაბული 
მომენტებითა და ბატალური სცენებით. გვხვდება 
უამრავი ხელჩართული თუ შეიარაღებული დაპი
რისპირება პერსონაჟებს შორის, ანდაც დიდძალი 
დრაივით გაჯერებული ავტომობილების სცენები. 
მიუხედავად ამისა, მატრიცის უმთავრესი პოპულა
რობა მისი იდეური მახასიათებლებისა და ღირე
ბულებების დამსახურებაა. უხეშად რომ ვთქვათ, 
ძმებმა ვაჩოვსკებმა მაყურებელი კინოთეატრებში 
გასართობი ბლოკბასტერის სანახავად „შეიტყუეს“ 
და დაახვედრეს სრულიად ახალი, გასაოცარი და 
თავისი ბუნებით უნიკალური ნამუშევარი. 

თუ გამოსვლისას ის საოჯახო ფილმად მიიჩნე
ოდა გართობის მიზნით, მას შემდეგ უკვე 25 წელია, 
რაც ხალხი არ წყვეტს კინოსურათის დეტალურად 
გარჩევას და ხშირად დავასაც კი.

ძმებს აღმოაჩნდათ სამეცნიერო ფანტასტიკის 
ფილოსოფიურ ნაწარმოებთან შერწყმის უნარი, 
თუმცა, აღსანიშნავია ისიც, რომ მატრიცის შექმნა

7 gv.

	

	 9 gv. 

ში დიდი წვლილი მიუძღვის სხვა კინოსურათებსაც. 
ინსპირაცია აღებულია ისეთი უკვდავი კლასიკე
ბიდან, როგორებიცაა „მოჩვენება აბჯარში“ (1995), 
„აკირა“ (1988), „ყვავი“(1994) და ასე შემდეგ. 

გადაღების ისტორია
 გადაღებები დაიწყო 1998 წლის მარტში და დას

რულდა 1998 წლის აგვისტოში; მთავარ ფოტოგრა
ფიას 118 დღე დასჭირდა. ზოგიერთი გადაღება ჩა
ტარდა Culver Studios-შიც.

 რივზის კისრის ტრავმის გამო, ზოგიერთი მოქ
მედების სცენა გადადეს. შედეგად გადაღება და
იწყო სცენებით, რომლებიც არ მოითხოვდა დიდ 
ფიზიკურ დატვირთვას, როგორიცაა სცენა თომას 
ანდერსონის კაბინეტში, დაკითხვის ოთახში ან მან
ქანით გასეირნება, რომელშიც ნეო მიჰყავთ ორა
კულის სანახავად. ამ სცენების ადგილები მოიცავ
და მარტინ პლაისის შადრევანს სიდნეიში, შუა გზას 

მას და მიმდებარე კოლონიალურ შენობას შორის 
და თავად კოლონიურ შენობას. სამთავრობო შე
ნობის სახურავზე დადგმული სცენის დროს გუნდმა 
გადაიღო დამატებითი კადრები, რომლებშიც ნეო 
თავის ცნობილ სცენაში ირიდებდა ტყვიების კორი
ანტელს. ტყვიებით ბრძოლის სცენა გადაღებულია 
Symantec Corporation-ის შენობის სახურავზე კენ
ტის ქუჩაზე, სასექსის ქუჩის მოპირდაპირედ. საბო
ლოოდ, თითოეული ლოკაცია იდეალურად ერგე
ბოდა სცენის თემატიკასა და ესთეტიკას.

„მატრიცის“ უამრავ სცენას ესაჭიროებოდა კომ
პიუტერული გრაფიკა, რის გამოც მისი საკმაოდ 
დიდი ნაწილი გადაღებულია კინოსტუდიაში მწვანე 
ფონზე, ამ უდიდესი რესურსების წყალობით, ფილ
მის ვიზუალებმა მოლოდინს გადააჭარბა. 

8 gv.

	

რა არის მატრიცა
ფილმში მატრიცის ფენომენი წარმოგვიდგება 

მძლავრი პროგრამის სახით, რომელიც მიმართუ
ლია ადამიანების დამონების მცდელობისკენ მათი 
არარეალურ, პროგრამულ სამყაროში გამოკეტ
ვით, თუმცა, მატრიცა, რეალურად, მათემატიკური 
ფორმულის ერთ-ერთი ფუნდამენტური სახეობაა, 
იგი წარმოადგენს უამრავი მცირე სუბიექტური თუ 
ობიექტური დეტალისაგან შემდგარ ერთ დიდ სუ
რათს. ძმებმა ვაჩოვსკებმა ბრწყინვალედ მოახერ
ხეს ამ იდეის სამეცნიერო ფანტასტიკაზე ადაპტი
რება და მისი ფილმში გამოყენება.

 მატრიცის სიმბოლიზმი
(სიზმრების ღმერთი მორფიუსი)
ფილმის ერთ-ერთი უმნიშვნელოვანესი გმირი 

მორფიუსი სიუჟეტის უმთავრესი კატალიზატორია. 
სწორედ ის აჩვენებს ნეოს რეალურ სამყაროს და 
აყენებს მას რჩეულის გზაზე. სახელი მორფიუ
სი სულაც არ არის შერჩეული ტყუილუბრალოდ. 
მორფიუსი ბერძნულ მითოლოგიაში სიზმრებისა 
და ძილის ღმერთია, სწორედ მისი სახელიდან მო
დის ტრანკვილიზატორი ნარკოტიკის, „მორფინის“ 
სახელწოდება, რაც, მოგეხსენებათ, ძლიერ ჰალუ
ცინაციებს იწვევს, ასევე მის პატივსაცემად დაერქ
ვა სახელი ჩვენს ტვინში არსებულ ქიმიურ ელემენტ 
„მორფონს“, რაც პასუხისმგებელია ადამიანის სიზ
მრების გამოწვევაზე ძილ-ღვიძილის რეჟიმში და 
სწორედ ის გახდა „მატრიცაში“ მორფიუსის პრო
ტოტიპი. 

სახელი ერთგვარი ალეგორიაა მის დანიშნუ
ლებაზე კინოსურათში. სწორედ მან შეძლო „ცუდი 
სიზმრიდან“ ადამიანების გამოღვიძება და, ასევე, 
სწორედ ის არის ამ სიზმარშივე უზენაესი ძალა.

 
(ნეო საოცრებათა ქვეყანაში) 
ლუის ქეროლის ზღაპარს სახელად „ალისა სა

ოცრებათა ქვეყანაში“ იმაზე მეტი საერთო აქვს 
ფილმთან, ვიდრე ამას მაყურებელი ხედავს. ორი 
თითქოს სრულიად განსხვავებული ამბავი ფუნდა
მენტურ კავშირშია ერთმანეთთან, რაზეც თავად 
ძმები ვაჩოვსკებიც მიგვანიშნებენ. სცენაში, რო
დესაც მორფიუსი ნეოს ტაბლეტებს სთავაზობს, ის 
ამბობს შემდეგ ფრაზას: „ფრთხილად აირჩიე, ნეო, 
აიღებ ლურჯ ტაბლეტს, ყველაფერი ცუდ სიზმრად 
მოგეჩვენება, ხოლო თუ წითელს, მაშინ მე განახებ, 

რამდენად ღრმაა კურდღლის სორო“.
ფრაზაში პირდაპირ პარალელს ვხედავთ ალი

სასთან, რომელიც, მისი სიზმრის მიხედვით, საოც
რებათა ქვეყანაში სწორედაც კურდღლის სორო
დან მოხვდა. პროვინციელი გოგონა პირდაპირ 
გაიგივებულია თომასთან, საოცრებათა ქვეყანა 
- მატრიცასა და რეალურ სამყაროსთან, ხოლო 
თეთრი კურდღელი - თავად მორფიუსთან, რომე
ლიც ნეოს მის „საოცრებათა ქვეყანაში“ მიიყვანს.

(რჩეული)
ისევე, როგორც მორფიუსის, ასევე თომას ან

დერსონის მეტსახელი ნეო არ არის შემთხვევითი. 
სიუჟეტის მიხედვით მას ხშირად უწოდებენ „The 
One“-ს, რაც ითარგმნება, როგორც ერთი, ერთა
დერთი, ხოლო დატვირთვით მოიაზრება, როგორც 
რჩეული, სიტყვა NEO კი ONE-ის გადაადგილებული 
ასოებია. 

 მსგავსი მანევრი ხაზს უსვამს თომასის, რო
გორც ინდივიდის დაუმორჩილებლობას, ასევე კო
დური სახელი NEO, სიუჟეტის მიხედვით, ანიშნებს 
ადამიანებს მის იდენტობაზე, ხოლო მანქანებს, პი
რიქით, თავგზას ურევს.

(მატრიცის ხმა) 
ფილმის მთავარმა კომპოზიტორმა, დონ დევის

მა ფენომენალური შრომა ჩადო მისთვის საუნდტ
რეკების შექმნისას.

ფილმის მთავარი თემა, სახელად „Clubbed To 
Death“ (რაც ითარგმნება, როგორც „სიკვდილამდე 
ჩაქოლვა“), ისმის მაშინ, როდესაც მთავარი გმი
რი უპირისპირდება მის უმთავრეს მოწინააღმ
დეგეს, აგენტ სმიტს. სიუჟეტის მიხედვით, თომასი 
რეალური ადამიანების უმთავრესი იმედია, ხოლო 
სმიტი - ციფრული პროგრამა, ყალბი ხელოვნური 
ინდივიდი. სწორედ აქ გამოიხატება მუსიკის ქვე
ტექსტი. „Clubbed To Death“ არის ელექტრონული 
ნაწარმოები, რომელიც აწყობილია კომპიუტერით, 
თუმცა, ამავე დროს გამოყენებულია ცოცხალი ორ
კესტრული ინსტრუმენტები. მსგავსი მელოდია ხაზს 
უსვამს ნეოსა და სმიტის ფუნდამენტურ სხვაობას 
და, ასევე, გვაჩვენებს მათი თანაარსებობის ქიმიას.

ნიკა სივსივაძე

	 11 gv. 

სებასტიან-ადელმო ფონ მახარშტაიგი

კლერ კილერის ამბავი 

ძველად ამბობდნენ, კაცის ღირსება ცოლი და 
იარაღიაო. ამიტომაც სამხრეთ ბიშოპვილში გახ
შირდა ლამაზი ქალების შერთვა. იარაღის მაღაზი
ებში კი წინასწარი რიგი დგას ახალთახალ იარა
ღებზე. ამიტომაც, სამხრეთის ეს სოფელი ყველაზე 

ლამაზად მიიჩნეოდა თავისი იარაღის მოყვარული 
ხალხით.

 ამ „მოდის“ სულის ჩამდგმელი შერიფი კლერ 
„კილერი“ ცდილობდა, სოფელში სიმშვიდე და
სადგურებულიყო, თუმცა, ბანდიტთა დაჯგუფება 

10 gv.

	
	 12 gv. 

„ქაუბენგი“ მშვიდობიანობას არ სწყალობდა. მათი 
მეთაური ბო-ჯო მოლი შემოდგომის პირველ კვი
რაში იწყებდა შეტევებს, როცა მოსახლეობა მო
სავლის აღებას იწყებდა.

ამის გამო შერიფმა ტაქტიკა შეიმუშავა. ეს 
„უძველესი“ თქმულება გაავრცელა და ყველას - 
კაცს, ქალს, ბავშვს - სროლა ასწავლა. ამიტომაც 
შეტევით გამოწვეული ზარალი ყოველ წელს კლე
ბულობდა, 1892 წლის ზაფხულში კი ფიქრობდნენ, 
რომ საერთოდ ვეღარ გაბედავდა ბო-ჯო სოფლის 
აწიოკებას. 

 შერიფისთვის მორიგი ზაფხულის ცხელი დი
ლა გათენდა, თავის სათლში ხელ-პირი დაიბანა, 
კბილებიც გაიხეხა (ეს ახალი მოდა შემოიტანეს 
მინესოტელმა ვაჭრებმა), სუფთა პერანგი ჩაიცვა 
და ტავერნისკენ გაეშურა. კლერს ცოლი არ ჰყავ
და, ამიტომ საუზმეს ტავერნაში მიირთმევდა სამ
სახურში წასვლამდე. როგორც ყოველთვის, გზად 
ქუჩა სალმით და მეზობლების მოკითხვით ჩაიარა. 
ამავდროულად ახალ ამბებს და ჭორებს იგებდა 
საუბარში. სიარულის მანერა ყველასგან გამორ
ჩეული ჰქონდა. დახვეწილი, არისტოკრატიული 
ნაბიჯებით. აწოწილ სხეულზე მუდამ მისი თანამგ
ზავრი „სმიტ&ვესონი“ უბზინავდა. ამბობენ, იარა
ღი თავად შტატის სენატორმა აჩუქა, როდესაც 
„ბრონსონების“ ბანდა დააკავაო. ღვთისმოშიში 
ხალხი კი ეკლესიაში იმაზეც ჭორაობდა, რომ იარა
ღი ვერცხლის ტყვიებს ისვრის, ამიტომაც შერიფს 
ვამპირების და დემონების მოკვლაც შეუძლიაო. 
ეს ხმა კლერამდეც მივიდა, ფრიად ახალისებდა 
ეს ფაქტი. თავად ამ თქმულებების ნაკლებად სჯე
როდა. ბევრის მნახველი იყო ცხოვრებაში, თუმცა, 
სისხლისმსმელი არსებები ნამდვილად არ ენახა. 

 ტავერნაში შესვლისთანავე ყველა ჩუმდებო
და. იცოდნენ, რომ არაფერი ხდებოდა ფულზე ბან
ქოს თამაშზე მეტი, თუმცა, მისი იმხელა მოწიწება 
და შიში ჰქონდა მოსახლეობას, რომ კლერის და
ნახვისთანავე იქ მსხდომნი კრავისსახიანებად იქ
ცეოდნენ, თითქოსდა ცხოვრებაში არ მოეპარათ, 
ან სიმთვრალეში არ ეჩხუბათ. შერიფი შეჩვეული 
იყო „გუდიანი კაცის“ როლს, ამიტომაც თავის ად
გილას - ტავერნის აღმოსავლეთით ფანჯარასთან 
- დაჯდა. ეს ადგილი იმიტომ უყვარდა, რომ დასავ
ლეთით მომავალ ვაჭრებს და გზად გამვლელებს 
უყურებდა საუზმის დასრულებამდე. ბარმენი ძვე
ლი მიწათმფლობელი ჰაიდასი გახლდათ, ებრა
ელი-ჰოლანდიელი. ამიტომაც ვაჭრობის ნიჭი და 
იღბალი მუდამ თან სდევდა. ამის გამო ააშენა თა
ვის სახნავ-სათეს მიწაზე ეს ტავერნა და ფრიად 
იხეირა კიდეც. ბარმენი ისეთი ლუდის თუ ბრენდის 
სახეობას ყიდდა, რომელსაც არა თუ შტატის, შეიძ
ლება, ქვეყნის მასშტაბითაც ვერ შეხვედროდით. 

ჰაიდასი და კლერი მეგობრობდნენ, კლასელები 
იყვნენ, ერთმანეთი არ დაუკარგავთ მას შემდეგ, 
რაც ორივე შაინის ომიდან დაბრუნდა. ბარმენმა, 
როგორც კარგმა ცოლმა, იცოდა, რას მიირთმევ
და შერიფი, ამიტომაც დაჯდომისთანავე 3 გახუხუ
ლი პური, სოსისი და კვერცხი მიუტანა ერთ ბოკალ 
თხის ცივ რძესთან ერთად. სოფელში მის გარდა 
ამ რძეს არავინ სვამდა, ამიტომაც შერიფმა თავად 
იყიდა სან-ანტონიოელი ფერმერისგან ეს თხა და 
ჰაიდასს ჩააბარა მოსავლელად. 

 საუზმეს მიირთმევდა და თან ახალგაზრდა 
მწერლის, რადიარდ კიპლინგის მოთხრობებს 
კითხულობდა. ამ ჩვევის გამო ხალხში წიგნიერის 
და განათლებული ადამიანის სახელიც ჰქონდა გა
ვარდნილი. კითხვა პატარაობაში შეიყვარა, როდე
საც ფეხის მოტეხის გამო მთელი ზამთარი სახლში 
ყოფნა მოუწია. მისი მოგზაური ბიძა დანიელი კი 
მრავალი წიგნით თუ კომიქსით ამარაგებდა. ახ
ლა, დროის უქონლობის გამო, მხოლოდ საუზმი
სას კითხულობდა. თუმცა, წმინდა რუტინა ქუხილის 
ხმამ დაურღვია, რომელიც ზუსტად მის ზურგს უკან 
მოესმა. 

 გარეთ გასული კლერი შოკისგან პირდაფჩენი
ლი უყურებდა რეალობად ქცეულ კოშმარს: აღმო
სავლეთიდან წამოსული შავი ღრუბელი უახლოვ
დებოდა ქალაქს, მას კი კივილ-გმინვით მოჰყვე
ბოდნენ შავ-რუხ ცხენებზე ამხედრებული ბანდი
ტები. აქამდე ისინი არ ენახა, თუმცა, რამდენიმემ 
მოაგონა ძველი ნაცნობი. 

 სოფელი პანიკაში არ ჩავარდნილა, შერიფის 
შემოკრულ ზარზე ყველა თავის პოზიციაზე დადგა, 
როგორც წვრთნების დროს ჰქონდათ ნასწავლი. 
ერთი შეხედვით ყველა შემართებით იყო, თუმცა, 
გრძნობდნენ, რომ ცივსისხლიანების წინააღმდეგ 
მოუწევდათ ბრძოლა. 

 500 იარდი იყო დარჩენილი, როდესაც ბიშოპ
ვილელებმა სროლა დაუწყეს, თუმცა, რამდენიმე 
წუთში შეწყდა. იფიქრეს, ტყვია არ სწვდებოდათ, 
ან ქარი აძლევდა სხვა მიმართულებას, რადგანაც 
ვერცერთი მათგანი ვერ უშავებდა ვერავის ვერა
ფერს. ამიტომაც სათადარიგო გეგმაზე გადავიდნენ 
და სოფელში შემოსვლას დაელოდნენ. კლერმა 
ძველებური ბინოკლით გახედა მავანთ და ნაცნო
ბებიდან გაარჩია - მფატრავი სტივენი, ჭუჭყიანი 
ტომი, უკბილო ჩარლი... წინ კი ბო-ჯო მოლი უძღ
ვებოდა. 

 სოფელში შესვლისთანავე ღრუბელს მოყოლი
ლი ბანდიტთა ჯგუფი ხალხს თავს დაესხა, თუმცა, 
ასეთ თავდაცვას არ ელოდა. ერთიანად მოაქცია 
ხალხმა ავაზაკები ჯვარედინ ცეცხლში და წამსვე 
მუსრი გაავლეს შემოჭრილ მტერს. მალევე მიწყ

ნარდა ყოველივე, თუმცა, ღრუბელი ისევ ედგა 
სოფელს. ცამ იჭექა და წვიმა წამოვიდა, ზაფხულს 
რომ სჩვევია ისე. მტერთან გამარჯვებული სოფლე
ლები გარეთ გაცვივდნენ ყიჟინით. დალაქმა კრის
ტოფერმა თავისი გიტარა ააჟღერა სასიმღეროდ, 
იმ წამს ღვთისმშობელ მარიამს დაიფიცებდა, რომ 
ნახა, თუ როგორ გაინძრა ერთ-ერთი ცხედარი და 
ღიმილიანი სახით თვალი ჩაუკრა, მაგრამ კრის
ტოფერს ეს მკრეხელური ნაბიჯი არ გადაუდგამს, 
რადგანაც ახალგაზრდა დოროთეას მოკლულმა 
ფეხზე ხელი სტაცა, წააქცია და ყელი გამოღადრა 
თავისი ბასრი ეშვებით. 

 სისხლი შეერია წვიმას, პანიკაში ჩაცვენილი 
სოფლელები ვერ ხვდებოდნენ, როგორ ახერხებ
დნენ მკვდრები გაცოცხლებას, სანამ პასტორმა 
ლიუკმა არ დაიყვირა - „ეშმის მოციქულები, ვამ
პირები დაგვესხნენ თავს“. კლერი ამ დროს თავი
სი რევოლვერით იგერიებდა მისკენ მივარდნილ 
მტერს, რამდენიმე საბოლოოდ დასცა, თუმცა, მა
თი სისწრაფე და მოქნილობა აოცებდა. ასეთი რამ 
არ ენახა. 

 პასტორის შეძახილი რომ არა, ალბათ, მუსრს 
გაავლებდნენ ბანდიტები სოფელს. როგორღაც 
მოახერხა მოსახლეობამ და ვერცხლის ნივთებით 
დაუწყო ბრძოლა. ტავერნაში მიჰქონდათ ჰაიდას
თან და ის ხელად უმზადებდა ტყვიებს. ყოველივე 
ისე სწრაფად ხდებოდა, როგორც წვიმა ეცემოდა 
მიწაზე. კლერ „კილერი“ შუა ორთაბრძოლაში იყო, 
როდესაც მასთან ბო-ჯო მივიდა, მხარზე უკნიდან 
მაგრად მოკიდა ხელი და მძიმე დარტყმით მიწას 
დაანარცხა. ომში გამოწრთობილი იყო შერიფი, 
ამიტომ მალევე გაუმკლავდა ტკივილს და ფეხზე 
წამოდგა. წვიმისგან იმდენად სველი იყო ორივე, 
რომ მათ ტყავის ქუდებზე ერთმანეთის ანარეკ
ლები ჩანდა. შერიფს ბევრი საუბარი არ უყვარდა 
„საქმის“ დროს, თუმცა, მაინც გასძახა ბანდიტს:

- ეშმაკს გაურიგდი, ბინძურო ?
- კუდიანის შეწუხება არ დამჭირვებია თითის

ტოლა სოფლის დასაწიოკებლად. ჩემი მეგობარი 
ჰენრი ფონი დამეხმარა ამაში, მხოლოდ ერთი კბე
ნა კისერზე და ხომ ხედავ, რამხელა არმია მყავს. 

 ამ დროს ორივენი დაიძრნენ ადგილებიდან და 
ერთმანეთისკენ გაიქცნენ იარაღის სროლით. გზა
ში ტყვიები გაუთავდათ და შიშველი ხელებით ერ
თმანეთს შეერკინნენ. 

 ბო-ჯო, თავისი ეშმაკისეული ძალის მიუხედა
ვად, არ ელოდა შერიფისგან ასეთი ძალის წარ
მოჩენას. ორივენი მხრებში ჩააფრინდნენ ძველე
ბური სტილით, რათა ერთ-ერთს მოწინააღმდეგე 

დაეჩოქებინა. ამ შებმის დროს უეცრად შერიფმა 
ბავშვობის დროინდელი ფეხის გამოდება გამოი
ყენა და წვინტლიანი არბაკლივით დააგდო ეშმის 
ნაშობი. ფანჯრიდან მაცქერალი მოხუცები და ბავ
შვები იფიცებოდნენ - „მაგ დროს შერიფ კლერს 
ანგელოზის ფრთები ჰქონდა და სულიწმინდა ედგა 
თავზეო“.

წაქცეულ ბანდიტს უეცრად შიში ჩაუდგა თვა
ლებში და კლერს მიწა შეაყარა სახეში, იცოდა, ძა
ლით ვერას მოუგებდა. თვალებაბნეულ კლერს კი 
წელში ეცა, წააქცია, ზურგზე დასცა. შერიფი იგერი
ებდა ბინძურსისხლიანის მოქნეულ მკლავებს და 
ამ დროს ყბაში მოარტყა ხელი და ეშვი მოტეხა. შე
რიფი სწრაფად წამოდგა, ის კი ისევ მიწაზე იყო და 
გაოგნებული უყურებდა თავის დასისხლულ პირს, 
რომელიც თან ზარავდა, თან კი მისი გემო სიამოვ
ნებდა. 

მოჰბეზრდა კლერ „კილერს“ მასთან ვაჟკაცური 
ბრძოლა, მიხვდა, ამის ღირსი არ იყო, ამიტომაც 
ამოიღო თავისი ვერცხლის ტყვიით დატენილი რე
ვოლვერი, გადაწია ჩახმახი, გამოჰკრა და ხმაურში 
გაქრა ის ჭექა, საიდანაც იქუხა ხმამ. 

***
 - კლარენსი როგორ არის ?
- დღეს კარგად, რთული დღეებიც გვაქვს, თუმ

ცა, დღეს არა უშავს. 
- შეიძლება, შევიდე ? ხომ არ შევაწუხებ ?
- პირიქით, ძალიან გაუხარდება. ხომ იცი, რო

გორ ახარებს შენი დანახვა და საჩუქრები. 
 დოროთეა ოთახის კარებს აღებს, სადაც მისი 

შვილი კლარენსი სარკესთან თამაშობს. 25 წლის 
ბავშვი, რომელსაც კოვბოის ქუდი ახურავს, წელზე 
კი ტყავის ქამარზე სათამაშო რევოლვერი ჰკიდია. 
შესვლისას იყვირა - „ძიაა დანიელ“, და ბიძას გა
დაეხვია. 

 - ნახე რა მოგიტანე...
- კოვბოი ვამპირის მესამე ნაწილი. სად იშოვე? 
- ლას ვეგასში, ჩემმა მეგობარმა გამოგიგზავნა.
- მადლობა გადაეცი ჩემგან. 
სიხარულისგან ალაგ-ალაგ ფურცლავდა კო

მიქსს, თუმცა, ბედნიერი სახე მალევე დაუსერიო
ზულდა და ითხოვა:

- ახლა შეგიძლია დამტოვო?
- რატომ?
- წვიმაში ვდგავარ და გავცივდები. 
 

 
 საბა მახარაშვილი

